
Vischnaunca

Tujetsch

Directivas
tier la lescha davart igl encurir cristallas e
minerals ed il lavar aur

dalla Vischnaunca Tujetsch

Approbau entras la suprastonza communala ils 8 da zercladur 2026
Vigur: 9-6-2026



Sin fundament dalla lescha davart igl encurir cristallas e minerals ed il lavar aur dalla
Vischnaunca Tujetsch relai la suprastonza communala las suandontas directivas.

1. Prolungaziun dil temps per lavar aur

Sebasond sin art. 4 alinea 2 dalla lescha davart igl encurir cristallas e minerals ed il lavar aur
lubescha la suprastonza communala da lavar aur entochen ils 15 d’october els suandonts
loghens:

1. Naven dalla sbuccada dil flum dalla Val Giuv el Rein entochen tier la sbuccada dil dutg
Grond (coordinata: 700.994/169.993) el Rein.

2. Flum dalla Val Giuv naven dalla caplutta Giuv (marcau tier coordinata: 699.335/169.728)
entochen ella sbuccada dil Rein.

3. Rein naven dalla punt a Prau Mulin (coordinata: 696.786/167.701) entochen ella sbuccada
dil Rein.

4. Rein da Curnera naven dil mir da fermada entochen ella sbuccada dil Rein.

2. Lubientscha da lavar aur las dumengias ed ils firaus

Sebasond sin art. 7 alinea 2 dalla lescha davart igl encurir cristallas e minerals ed il lavar aur
lubescha la suprastonza communala da lavar aur las dumengias ed ils firaus els suandonts
loghens:

1. Naven dalla sbuccada dil flum dalla Val Giuv el Rein entochen tier la sbuccada dil dutg
Grond (coordinata: 700.994/169.993) el Rein.

2. Flum dalla Val Giuv naven dalla caplutta Giuv (marcau tier coordinata: 699.335/169.728)
entochen ella sbuccada dil Rein.

3. Rein naven dalla punt a Prau Mulin (coordinata: 696.786/167.701) entochen ella sbuccada
dil Rein.

4. Rein da Curnera naven dil mir da fermada entochen ella sbuccada dil Rein.

3. Scamond general da lavar aur

Sebasond sin art. 8 alinea 4 dalla lescha davart igl encurir cristallas e minerals ed il lavar aur
decretescha la suprastonza communala in scamond general da lavar aur els suandonts
loghens:

1. Tschancun dil Rein naven dalla sbuccada dil dutg Grond (coordinata: 700.994/169.993)
entochen tier la sbuccada dil flum dalla Val Gierm.

2. Entir flum dalla Val Strem e dalla Val Nalps.



4. Taxas

Sebasond sin art. 18 dalla lescha davart igl encurir cristallas e minerals ed il lavar aur fixescha
la suprastonza communala las taxas per cavar cristallas e lavar aur sco suonda:

a) Cavar cristallas

A) Lubientschas ordinarias

a) carta annuala per persunas cun domicil civil a Tujetsch frs. 300.00
b) carta annuala per tuts ulteriurs Svizzers ni per persunas

digl exteriur domiciliadas en Svizra (permissiun C) frs. 600.00
c) carta annuala per tuttas ulteriuras persunas digl exteriur frs. 1100.00
d) cartas dall'jamna per tuttas persunas (Svizzers e jasters) frs. 200.00
e) cartas dil di per tuttas persunas (Svizzers e jasters) frs.  30.00

B) Lubientschas supplementaras per persunas cun domicil civil a Tujetsch

f) per schluppentar senza far diever da maschinas da furar frs. 300.00
g) per schluppentar cun far diever da maschinas da furar frs. 600.00
h) per maschinas da furar frs. 300.00

b) Lavar aur

Lubientschas ordinarias

a) carta annuala per persunas cun domicil civil a Tujetsch frs. 100.00
b) carta annuala per tuts ulteriurs Svizzers ni per persunas

digl exteriur domiciliadas en Svizra (permissiun C) frs. 400.00
c) carta annuala per tuttas ulteriuras persunas digl exteriur frs. 600.00
d) cartas dall'jamna per tuttas persunas (Svizzers e jasters) frs. 100.00
e) cartas dil di per tuttas persunas (Svizzers e jasters) frs.  20.00
f) affons e giuvenils entochen la vegliadetgna da 18 onns

en accumpignament da carschi gratuit
5. Vigur

Questas directivas ein vegnidas approbadas entras la suprastonza communala ils 25 da
mars 2026. La midada en connex culla lubientscha da lavar aur el spazi d'aua mellen silla
carta aschuntada las dumengias e duront ils firaus naven digl 1. da matg entochen ils 15 da
settember ei vegnida approbada dalla suprastonza communala ils 8 da zercladur 2026.



Aschunta:

= (Carta da lavar aur

CARTA DA LAVAR AUR

Legenda

Spazi d’aua lubius naven digl 1. da matg entochen ils 15 da
settember

Spazi d’aua lubius naven dils 16 da settember entochen ils 15
d’october mo per gruppas menadas, eras las dumengias ed ils firaus
(Menader da gruppa drova ina lubientscha dalla vischnaunca da Tujetsch)

Territoris da protecziun! Gl’entir onn scumandau da lavar aur!

